
GOUVÈNÈ HOCHUL ANONSE NOMINASYON NAN ADMINISTRASYON AN  
  
Gouvènè Kathy Hochul te anonse jodi a nouvo nominasyon wo nivo nan 
administrasyon li a.  

  

"Pandan n ap travay pou atake pi gwo pwoblèm eta nou an ap konfwonte yo, nou 
bezwen yon ekip nivo siperyè pou pote chanjman toutbon pou moun New York yo", 
Gouvènè Hochul te deklare. "Moun plen talan ak devwe sa yo pral pote konpetans ak 
eksperyans nou bezwen yo pou fè New York vanse epi remete konfyans nan 
gouvènman an."  

  

Yo nonmen Robin Chappelle Golston kòm Sekretè Adjwen Egzekitif. Dènye pòs 
Robin se te Prezidant ak Direktris Egzekitif Jeneral pou Planned Parenthood Empire 
State Acts e li te anvan sa vis-prezidant relasyon antrepriz ak zafè gouvènman pou 
EmblemHealth, yon plan asirans ki pa gen bi fè lajan nan Vil New York. Robin gen 
anpil eksperyans politik poutèt li te travay kòm direktè politik sou ni Senatris Kirsten 
Gillibrand ni Senatris Hillary R. Clinton. Li genyen yon diplòm Lisans nan sikoloji nan 
Hampton University.  
  
Yo nonmen Julie Wood kòm Direktris Kominikasyon. Dènye pòs Julie se te Direktris 
Prensipal Kominikasyon nan Lyft, kote li nan tèt kominikasyon antrepriz ak politik. 
Anvan Lyft, li te vis-prezidant Kominikasyon ak Zafè Ekstèn nan Motivate, pi gran 
jesyonnè sèvis pataj bekàn nan Etazini, ke Lyft te achte an 2018. Li te gen pòs Atache 
Laprès nan kanpay prezidansyèl Bloomberg la an 2020, pòtpawòl prensipal nan 
kanpay prezidansyèl Hillary Clinton nan an 2016 epi Premye Atache Laprès Adjwen ak 
Direktè Kontni Nimerik pou Majistra Vil New York la Michael R. Bloomberg, ap sipèvize 
efò kominikasyon administrasyon an nan sa ki gen pou wè ak devlòpman ekonomik. Li 
gen yon diplòm Lisans nan Anglè nan Georgetown University ak yon diplòm Metriz nan 
Kominikasyon Estratejik nan Columbia University.  
  
Yo nonmen Marty Mack kòm Sekretè Nominasyon. Marty ap travay nan gouvènman 
lokal ak eta depi plizyè dizèn ane. Li te gen pòs Majistra Cortland, New York, Avoka 
Konte Cortland, ak Asistan Pwokirè Distrik. Nan nivo eta a, li te gen pòs Komisè 
Gouvènman Adjwen Egzekitif pou Komisè Gouvènman Eliot Spitzer, Eric 
Schneiderman, ak Barbara Underwood kote li te jere ak sipèvize travay jiridik trèz biwo 
rejyonal Komisè Gouvènman an. Mesye Mack te travay tou nan Chanm Egzekitif la 
nan Albany kòm kad siperyè pou Gouvènè Eliot Spitzer ak David Paterson, kòm 



Sekretè Adjwen pou Zafè Ant Gouvènman ak Lejislatif epi kòm Sekretè Nominasyon 
pou Gouvènè Paterson. Mesye Mack te resevwa yon diplòm lisans nan Cornell 
University kote li te etidye ekonomi travay, yon diplòm Metriz nan Ansèyman nan 
SUNY Cortland, ak yon diplòm nan dwa nan University of South Carolina.  
  
Yo nonmen Sita Fey kòm Sekretè Nominasyon Adjwen. Madan Fey te travay kòm 
Konseye Prensipal pou Ekip Tranzisyon Egzekitif la. Dènye pòs Madan Fey se te 
Direktris Politik nan Depatman Agrikilti ak Mache a (Department of Agriculture and 
Markets). Li te antre nan gouvènman eta a pase pa Pwogram Bousye Empire State la 
(Empire State Fellows Program) epi li te gen pòs Konseye Prensipal pou Kathy Hochul 
ki te Gouvènè Adjwen lè sa a. Anvan travay li nan leta, Madan Fey te yon edikatris ak 
yon ajan chanjman kiltirèl ki te gen pòs Espesyalis Medya Bibliyotèk Lekòl nan 
Cooperstown Central School, ak Pwofesè Elemantè ak edikatris nan pwogram apre 
lekòl nan Distrik Lekòl Vil Oneonta a. Kòm rezidan fyè nan Oneonta, Madan Fey ap 
patisipe aktivman nan kominote li epi li gen pòs prezidant konsèy nan Opportunities for 
Otsego. Madan Fey gen yon diplòm Lisans nan edikasyon timoun nan SUNY Oneonta, 
yon diplòm Metriz nan Sistèm Enfòmasyon nan University at Albany, yon Sètifika Etid 
Avanse nan Administrasyon Edikasyon nan SUNY Cortland, e li etidye Resous Imèn 
nan Albany Law tou.  
  

Yo nonmen Bryan Lesswing kòm Konseye Prensipal Gouvènè a. Dènye pòs Bryan 
se te Direktè Kominikasyon pou Kathy Hochul ki te Gouvènè Adjwen lè sa a. Anvan sa, 
Bryan te direktè kominikasyon pou kanpay re-eleksyon Senatris Etazini Tammy 
Baldwin. Pandan dis ane ki sot pase yo, Bryan te gen pòs nan kominikasyon nan 
EMILY's List, Komite pou Kanpay Demokrat yo nan Kongrè (Democratic Congressional 
Campaign Committee), ak lòt kanpay elektoral toupatou nan peyi an. Li gen yon diplòm 
Lisans nan Listwa ak Syans Politik nan DePauw University.  
  

###  
  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
 

ANILE ENSKRIPSYON OU 
 

http://www.governor.ny.gov/
mailto:press.office@exec.ny.gov
https://protect2.fireeye.com/v1/url?k=917f2011-cee4192e-917dd924-000babda0031-fc4a70c3967de861&q=1&e=e9f6f1fe-39ed-4468-b93b-0b9402217cfc&u=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES4DA0D00E9DCFF3CF85258758006A5B5300000000000000000000000000000000

